
Nr. 564 1218 6. júní 2005 

REGLUGERÐ 
um breytingu á reglugerð nr. 586/2002 um efni sem eyða ósonlaginu. 

1. gr. 

1. gr. orðast svo: 

Bráðanotkun halón 1301 er heimil í slökkvikerfum í eftirfarandi tilvikum: 

a. í loftförum til að verja áhafnarklefa, hreyfilshús, lestarrými og þurrrými og til varnar 

eldsneytistönkum, 

b. tilað verja mannað rými og vélarrými í flutningaskipum sem eru eldri en frá árinu 2001 

og flytja eldfima vökva og/eða lofttegundir, 

c. til að verja mannað rými í fjarskipta- og stjórnunarstöðvum hers eða annarra sem skipta 

sköpum fyrir þjóðaröryggi, og eru eldri en frá árinu 2001, 
d. til að verja mannað rými og vélarrými í herökutækjum og herskipum. 

Bráðanotkun halón 1211 er heimil í eftirfarandi tilvikum: 

a. í handslökkvitækjum og föstum slökkvibúnaði fyrir vélar til nota um borð í loftförum, 

b. í slökkvitækjum, sem slökkvilið notar við frumslökkvistarf ef það skiptir sköpum fyrir 

Öryggi manna, 

c. í slökkvitækjum hersins sem notuð eru á fólk, 

d. til að verja mannað rými og vélarrými í herökutækjum og herskipum. 

2. gr. 

Reglugerð þessi er sett samkvæmt 29. gr. laga nr. 52/1988, um eiturefni og hættuleg 

efni, með síðari breytingum, og 4. tölul. 5. gr. laga nr. 7/1998 um hollustuhætti og mengun- 

arvarnir, með síðari breytingum. 
Reglugerðin er sett til innleiðingar á ákvörðun framkvæmdastjórnar EB 2003/160/EB, 

sem vísað er til í tl. Zlaa Ill. kafla XX. viðauka samningsins um Evrópska efnahagssvæðið, 
eins og honum var breytt með ákvörðun sameiginlegu EES-nefndarinnar nr. 46/2004, þann 
24. apríl 2004. 

Reglugerðin öðlast þegar gildi. 

Umhverfisráðuneytinu, 6. júní 2005. 

F. h.r. 

Magnús Jóhannesson. 

Sigríður Auður Arnardóttir. 

Nr. 565 9. júní 2005 

AUGLÝSING 
um skipulagsmál í Vestmannaeyjum. 

Nýtt deiliskipulag, fyrir þjónustustofnanir á svæði Þ-4. 

Í samræmi við skipulags- og byggingarlög samþykkti bæjarstjórn Vestmannaeyja þann 

20. apríl 2005 tillögu að nýju deiliskipulagi fyrir þjónustustofnanir á svæði Þ-4 í Vestmanna- 

eyjum.

Deiliskipulagið hefur fengið þá meðferð sem skipulags- og byggingarlög nr. 73/1997 

með síðari breytingum, mæla fyrir um. 

Framangreint deiliskipulag tekur þegar gildi. 

Nýtt deiliskipulag, gosminjar við Blátind. 

Í samræmi við skipulags- og byggingarlög samþykkti bæjarstjórn Vestmannaeyja þann 

2. júní 2005 tillögu að nýju deiliskipulagi fyrir gosminjar við Blátind í Vestmannaeyjum. 

Deiliskipulagið hefur fengið þá meðferð sem skipulags- og byggingarlög nr. 73/1997 
með síðari breytingum, mæla fyrir um. 

Framangreint deiliskipulag tekur þegar gildi. 

Vestmannaeyjum, 9. júní 2005. 

Skipulags- og byggingarfulltrúi Vestmannaeyja, 

Sigurður Smári Benónýsson. 

7. júní 2005 Nr. 566 

SAMÞYKKT 
um breytingu á samþykkt um stjórn og fundarsköp 

Grímsnes- og Grafningshrepps, nr. 88/2001. 

1. gr. 

Eftirfarandi breytingar verða á 49. gr. samþykktarinnar: 

a. 7. tölul. greinarinnar verður svohljóðandi: Fræðslunefnd. Sameiginleg þriggja manna 

fræðslunefnd er í grunnskólum og leikskólum Bláskógabyggðar og Grímsnes- og 

Grafningshrepps. Fræðslunefnd fer með málefni grunnskóla skv. 13. gr. laga um 

grunnskóla nr. 66/1995 og málefni leikskóla skv. 9. gr. laga um leikskóla nr. 78/1994. 
Tveir nefndarmenn eru kjörnir af Bláskógabyggð og einn af Grímsnes- og Grafn- 

ingshreppi og jafnmargir til vara. 
b. 10. tölul. greinarinnar fellur brott. Röð síðari töluliða breytist til samræmis. 

Samþykkt þessi, sem sveitarstjórn Grímsnes- og Grafningshrepps hefur sett samkvæmt 

ákvæðum 10. og 25. gr. sveitarstjórnarlaga nr. 45/1998, staðfestist hér með til að öðlast þegar 

gildi. 

Félagsmálaráðuneytinu, 7. júní 2003. 

F. h.r. 

Guðjón Bragason. 

Þorgerður Benediktsdóttir.


